
[image: image2.jpg]



REPUBLIKA E SHQIPËRISË
KOMISIONI QENDROR I ZGJEDHJEVE

 V E N D I M

PËR NXJERRJEN JASHTË PËRDORIMIT TË FLETËVE TË VOTIMIT TË QV NR. 2547, ZAZ 46, QARKU ELBASAN DHE ZËVENDËSIMIN ME FLETË VOTIMI TË QV-SË NR. 2507, 2508, 2509, 2510, 2512, 2516 DHE 2517 TË ZAZ –SË 46, QARKU ELBASAN
Komisioni Qendror i Zgjedhjeve në mbledhjen e datës  23.06.2013, me pjesëmarrjen e:

     Lefterije        Lleshi (Luzi) -            Kryetare
     Hysen           OSMANAJ -                Antar

     Klement        ZGURI -                    Antar

     Vera             SHTJEFNI -                Antare

Shqyrtoi çështjen me:

OBJEKT:                      
nxjerrjen jashtë përdorimit të fletëve të votimit të qv nr. 2547, zaz 46, qarku elbasan dhe zëvendësimin me fletë votimi të qv-së nr. 2507, 2508, 2509, 2510, 2512, 2516 dhe 2517 të zaz –së 46, qarku elbasan
 BAZA LIGJORE: 
Neni 3, pika 3, neni 21, pika 3 neni 23, pika 1 gërma a, e ligjit Nr.10019, datë 29.12.2008 dhe ndryshuar me ligjin74/2012, datë 19.07.2012 “Kodi Zgjedhor i Republikës së Shqipërisë”.
Komisioni Qendror i Zgjedhjeve, pasi shqyrtoi dokumentacionin e paraqitur si dhe diskutoi; 
V Ë R E N
Nga KZAZ-ja nr. 46, qarku Elbasan është konfirmuar se sot në mëngjes, në QV-në nr. 2547, e Komunës Mollas Elbasan gjate hapjes se materialeve te qendrës së votimit u pa se mungonin të gjitha fletët e votimit. Menjëherë pas njoftimit dhe komunikimit me KZAZ-në, në qendrën e votimit shkoi në qendrën e votimit Kryetari dhe Sekretari i KZAZ-së nr. 46 dhe verfikuan që fletët e votimit nuk ndodheshin nëe materilet e votimit të kësaj QV-je. KQZ –ja menjëherë ka dërguar në këtë qendër votimi inspektorin Rajonal, i cili ka vërtetuar të njëjtin fakt. 
Ndërkohë, për këtë qendër votimit janë prodhuar në bazë të vendimit të KQZ-së nr. 491, datë 28.05.2013 i ndryshuar, gjithsesj 983 fletë votimi, të cilat janë paketuar nga kompania e prodhimit në 2 pako respektivisht me nr. serial: 1830117 – 1830616 dhe 1830617 – 1831099. Nga dokumentacioni i dorëzimit të fletëve të votimit PV-KZAZ-04 vërtetohet që këto fletë janë marrë në dorëzim  nga KZAZ-ja, por KZAZ-ja dhe KQVja nuk arrijnë ta shpjegojnë faktin pse nuk gjenden këto fletë në kutionë e materialeve zgjedhore. 
Në këto kushte, deri në këto momente nuk ka filluar procesi i votimit në këtë QV, por KQV ka marr vendim për hapjen e qendrës së votimit në orën 10.30 dhe presin fletët e votmit për të filluar procesin. Duke qenë se e drejta e votës është një e drejtë e garantuar në Kushtetutën e Shqipërisë, neni 45, pika 1 dhe në Kodin Zgjedhor, neni 3, pika 3, zgjedhësve të ksaj QV-je nuk mund tju mohohet e drejta e votës. Në këto Kushte KQZ dotë marrë masat e nevojshme për pajisjen me fletë votimi kësaj QV-je 
PËR KËTO ARSYE
Në zbatim të nenit 3, pika 3, neni 21, pika 3, neni 23, pika 1 gërma a,i ligjit Nr.10019, datë 29.12.2008 dhe ndryshuar me ligjin nr.74/2012,datë 19.07.2012, “Kodi Zgjedhor i Republikës së Shqipërisë”, 
V E N D O S I:

1. Të nxjerrë jashtë përdorimit fletët e votimit të prodhuara për qendrën e votimit nr. 2547, ZAZ nr. 46, Qarku Elbasan.
2. Autorizohet Kryetari dhe Zv.Kryetari i KZAZ-së Nr. 46 dhe inspektori Rajonal, Z. Dhimitraq Zografi, të marrë nga 1 bllok me 100 fletët e fundit të votimit të paketimit nga Qendrat e votimit, sipas listës bashkëlidhur. 
Ky vendim hyn në fuqi menjëherë.

